
Ver ikkje redde!
Engelen si påskehelsing og julehelsing
var akkurat den same. Men grunn -
gjevinga var heilt forskjellig. 

Julehelsinga var: Ver ikkje redde!
Frelsaren er her. Kom og sjå staden der
han er! Dei fann eit barn sveipt, lagt i ei
krubbe.

Påskehelsinga var: Ver ikkje redde!
Frelsaren er ikkje her. Kom og sjå staden
der han vart lagd. Grava var tom. Berre
sveipet låg att.

Med desse to helsingane er det vi får
leve våre liv. Ver ikkje redde! Frelsaren
er her. Sjå eg er med dykk alle dagar!
var Meistaren sin lovnad. Og: Ver ikkje
redde! Frelsaren er ikkje her, han har
stått opp som han sa. Døden kunne ikkje
halde på han. Jesus er vår medvandrar
og den som ventar ved slutten av reisa. 

Maria Magdalena og nokre andre
kvinner tek tidleg ut til Jesu grav påske-

dagsmorgon.  Dei veit at
det er rulla ein stor stein
framfor grava. Alt er
 forsegla. Eldsterådet og
tempelet sitt segl sit på. 

«Helga Herren» står det på seglet. Kor
sann den innskrifta er på denne staden,
veit dei ingenting om.

Dei kjem ikkje til grava med tru.  Trua
deira er død. Det er den døde Jesus dei
har gått for å stelle. Håpet deira er dødt.
Det å miste håpet heiter på latin:
 desperat.  Berre kjærleiken er igjen i dei.
Men det var ikkje deira kjærleik som
skapte stor oppstode. Det var Gud sin
kjærleik.

Desse kvinnene, lik dei gjetarane som
fekk julehelsinga, var ikkje verdige å
vere juridiske vitne i ein rettssal. 
Men det er desse som vert vitne. 
Ikkje vitne til sjølve oppstoda, for til den
var det like få vitne som til skapinga.
Men dei vert vitne til og om det oppstoda
tyder. 

Guds kjærleik er sterkare enn døden.
Han kjem med liv til oss som er 
undervegs. Vi kan ikkje forstå, men vi 
er forstått. Ver ikkje redde!

GOD PÅSKE!

OSG

2 Biletet på framsida er eit måleri av Ståle Fitje, ”Påske” måla i 1991. 

I Gloppen har vi inn-
vandrarar frå fleire
ulike land. Eritrear-
ane med sine omlag 40
personar utgjer i dag
største gruppa. Dei er
eit vennleg og gjest-
fritt folkeferd som
gjerne inviterer ein
inn i heimane sine –
til eritreisk ”kaffisere-
moni” eller injera og
wått – eritreisk tradi-
sjonsmat.

Eritreisk kultur, religion og tradisjon
er spennande å bli kjend med. Den
eritreiske-ortodokse kyrkja har røter
tilbake til 300-talet og er det største
kristne trussamfunnet i Eritrea. No
står påskhøgtida for døra, og vi vil
gjerne få litt kjennskap til tradisjonar
omkring eritreisk påskefeiring. Derfor
har vi snakka med Rute Abraha som
er oppvaksen i ein eritreisk ortodoks
familie. Og Rute fortel gjerne om orto-
doks påskefeiring slik ho opplevde den
i heimlandet sitt, ei feiring som ho trur
er mykje lik for dei fleste kristne i
Eritrea. Vi gir ordet til Rute: 
I den ortodokse kyrkja er påska den

største av alle kristne høgtider, og fei-
ringa set sitt preg på heile samfunnet.
Påska blir førebudd ved at alle kristne
fastar i 55 dagar. I denne tida et vi
ikkje før klokka tre om ettermiddagen.
Vi smakar ikkje kjøt, egg eller mjølke-

produkt, somme avstår
også frå fisk, dvs frå alt
som har blod. Vi et berre
grønsaker og brød (injera
og ambasha). Barn som vil,
kan faste frå 8–9 års-alde-
ren. I fastetida går alle
som kan i kyrkja midt på
dag, der ber og syng vi.

Palmesøndag startar
feiringa tidleg, alt i seks-
sjutida er vi på plass i kyr-
kja som blir pynta med
palmegreiner og oliven-
greiner som prestane deler
ut. Av greinene lagar vi for-
skjellige korsforma dekora-
sjonar som vi tek med

heim. Vi har prosesjonar i kyrkjerom-
met til minne om Jesu inntog i
Jerusalem. Seinare på dagen kler
prestane seg i svart og all pynten blir
teken bort. Det blir ikkje brukt lys
eller røykelse resten av veka. Den stil-
le veka er Den tunge veka på grunn av
det Jesus gjorde for oss. Då gjer vi
berre det aller mest nødvendige.
Bøndene arbeider ikkje ute på mar-
kene, i heimen vaskar vi ikkje. Alt som
kan gjerast ferdig på førehand, er gjort
– slik som å sørge for korn/mjøl til nød-
vendig brødbaking. Kvinner over ca 40
år brukar ofte ikkje sko denne veka –
for slik å ta del i lidinga. Dei fleste
kristne er i kyrkja kvar dag.

Skjærtorsdag har vi spesiell og
enkel mat: ein  graut laga av bønner og
kveitekorn. Naboar viser omsorg ved å
dele maten sin med kvarandre. 
Langfredag og påskeaftan fastar vi

heilt - utan både mat og drikke. Desse
to dagane er vi mykje i kyrkja i song og
bøn. Medan dei fleste er i kyrkja på
påskeaftan, ordnar og vaskar andre -
gjerne store barn - i heimen og gjer
klart til fest og feiring. Om kvelden
påskeaftan blir det slakta ei høne som
blir tillaga til det spesielle måltidet vi
skal ete tidleg 1. påskedag når vi skal
bryte fasten.
Natt til første påskedag overnattar

vi i kyrkja. Tidleg om morgonen, på det
tidspunktet vi trur Jesus stod opp, hel-
sar vi kvarandre med ”God påske!
Jesus døde for oss, no har han stått
opp!” Og så går vi heim med tente lys
og song. Heime et vi det spesielle mål-
tidet som er gjort klart for å bryte fas-
ten. Seinare på  morgonen slaktar vi
eit lam eller ein sau, og så har vi stort
festmåltid og feirar saman med familie
og venner resten av dagen.
Til slutt fortel Rute at ho i dag er

pinsevenn, men at ho gjerne går både
på bedehuset og til gudsteneste i kyr-
kja her på Sandane. Tradisjonar og for-
mer her er nok forskjellige frå hennar
heimland,men ho understrekar sterkt:
Vi trur då på den same Gud! 
Takk til Rute som ville fortelje oss

om påskefeiringa i sit heimland!

Påskefeiring i Eritrea

Rute Abraha fortel
om ortodoks påskefei-
ring slik ho opplevde
den i heimlandet sitt.

Nordveggen inne i Vereide kyrkje blir
pussa opp, og er truleg ferdig når du
les dette.
Kyrkjebladskrivaren var nyfiken på

om det kunne kome fram ting som kan
gje sikker datering av kyrkja, og tok
ein tur for å spørje fagfolket. John
Cowell frå Riksantikvaren veit kva
han driv med. Han bur i Oslo, men har
drive med gammal mur i Norge i over
20 år. Dei siste fire åra har han vore
med på restaureringsarbeidet på
Selja, og han nemner Tautra og Hoved-
øya og andre kyrkjer i Norge han har

kjennskap til. No blir berre dei delene
av veggen som har synlege skader,
 restaurerte. Skadene kjem av at fukt
har trengt gjennom muren. Då losnar
kalken frå steinen. Det lause blir skra-
pa ned, og lag for lag kjem til syne. Det
eldste kalklaget er frå då kyrkja var
bygd. Eg spør om det kan vere i 1631,
som er eit årstal på veggen over kor-
døra. Det andre årstalet, 1163, blei
måla på i 1963, så det er høgst usik-
kert. Svaret er ikkje eintydig. 
– Det kan hende dei bygde kyrkjer

på denne måten så seint som i 1630.
Men dette er nok middelaldermur. For
murtypen sin del, kan det vere 1100-
talet. 
Han peikar og fortel kva vi ser. Det

viser seg  at det har vore brukt sement
til å reparere deler av veggen med tid-
legare ein gong. Nokon har nemnt at
det kan vere gjort då dei utvida kyrkja
austover med nytt kor. No blir det
lause fjerna, og veggen blir kalka på
same måten som dei gjorde då kyrkja
blei bygd..
Ein stad er det skrapa bort lag for

lag, så ein kan sjå heilt inn på den ori-
ginale kalkinga.
Eitt av dei mange laga er mørkare

på farge. 
– Er det kalk? Cowell væter ein fing-

er og set han på veggen: 
– Du ser det trekkjer ikkje mykje!

Truleg er det ei måling, eller kanskje
ei kalkblanda måling. Eg snakka med
ein eldre kar som kunne hugse at
 kyrkja var mørkare på farge då han
var liten. Den siste kalkinga som var

utført, var heller ikkje bra. Det er lagt
altfor tjukt på, så det kan dette av, det
og. Men så lenge det heng der, gjer vi
ikkje noko med det.
Steinane er stabla opp på kvarandre

utan tanke på at muren skal vere syn-
leg. Mellom steinane er det små kile-
steinar som ligg i kalk. Nokre plassar
ser det ut som dei har brukt leire
mellom steinane. Så er heile veggen
kalka. Den eldste kalken vi finn, er
den originale. Her ser du at kalken
ikkje har vore godt leska. Det ligg eit
heilt kalk-korn i leira, og her ser du
ein kolbit. 
Dei har brent kalken, og kolbiten er

ein liten del av veden som dei fyrte

Bort i alle vegger ...
… får vi vite kor gammal

Vereidskyrkja er?

Her har det vore lagt fleire lag på
kvarandre gjennom tidene. Her er nok
minst 5 lag. 1. Ny kalk frå siste oppus-
sing. 2. Det nest siste kalklaget som
blei pålagt.  3. Eit lag med noko som
kan likne måling. Det ser ut som den
mørkaste ligg utanpå eit endå eldre
lag med måling. 4. Den originale
 kalkinga. Det kan vere kalk om det er
farge på det. Det var ikkje uvanleg å
tilsetje oker eller andre pigment for å
bryte den kvite fargen.

John Cowell frå Riksantikvaren veit
kva han driv med. Han har drive med
gammal mur i Norge i over 20 år.

med. Så har dei leska kalken saman
med sand og vatn, og laga seg mørtel
på den måten. 

– Når du finn kol, kan ein vel sende
det inn for datering? 
– Ja, og det finst gode metodar for å

datere kalklaga. Vi kan sende prøver,
men det kostar pengar og det er ikkje
bestemt at vi skal gjere noko slikt.
No tek vi ned der det er laust, så får

resten vere som det er. 
– Blir de ferdige til påske? 
–Vi blir ferdige i løpet av neste veke!
– Finst det dekorasjonar som kjem

til syne nå når kalken blir fjerna?
(Bakgrunnen for spørsmålet er at det i
Moster kyrkje er blitt avdekka rike
kalkmaleri som truleg blei overkalka
på 1800-talet. Så kom dei overras-
kande for dagen ved liknande vedlike-
haldsarbeid som blir gjort i Vereids-
kyrkja no.) 
– Nei, så langt har vi ikkje sett noko

slikt. 
Så får vi vente på andre oppdagin-

gar eller undersøkingar som kan gje
sikrare datering av kyrkja vår.

Oddvar Almenning

Lynkurs i KALK
Kalkstein blei knust og brend
med vedfyring  til rundt 1100
grader. Då fekk dei brend kalk
som kunne leskast. Det vil seie
at dei tilsette vatn, kalken æste
ut og løyste seg opp. Denne mas-
sen blei så brukt som bindemid-
del saman med sand eller leire.
Det har vore brukt kalk både i
murane som bindemiddel i leira
mellom steinane, og som puss
utanpå veggane.

Det finst bitar av uleska kalk
både i pusslaget og i leira
mellom steinane.  Sement er og
laga av det same råstoffet, kalk-
stein. Men då må ein ha ein opp
i 1600 grader ved brenninga.
Den eldste bruk av sement her i
landet er frå 1735 

Kalkinga på deler av nordveggen blir reparerte av dyktige fagfolk.

John Cowell viser detaljar i murveg-
gen. Vi kan sjå at kalken ikkje har
vore godt leska, og vi ser ein kolbit.

850 ÅRS JUBILEET
FOR VEREIDE KYRKJE

Det er no endeleg avgjort at 
jubileumsfeiringa vert lagt til veke
22 i 2013, med avsluttande 
festgudsteneste søndag 2. juni, 
vonlegvis med kongehuset 
representert. Gjennom heile veka
vert det arrangement som på ulikt
vis inngår i feiringa. 
Merk av datoane i kalendaren 
allereie no.



Fyrste onsdag etter vinterferien
samla 15 songglade jenter seg på
Breim skule. Med Ingrid
Hageberg Bjørnereim
som dirigent, og eit
par foreldre til å
hjelpe til, lærte
jentene allereie
fyrste kvelden
to songar uta-
nat. Det var
lett å høyre at
dette vert eit
flott kor!!!
Soul

Children er eit
korkonsept for
songarar i alde-
ren 10–16 år, som
syng musikk i stil-
artane gospel, rock,
pop, soul og R`n B. Det
er ein stor korbevegelse
som har 80 lokale kor i Norge,
samt kor i USA, Japan, Indonesia,
India, Bangladesh, Tyskland, Sverige
og Slovakia. Soul Children har  tett
tilknytting til Acta - Barn og Unge i
Normisjon, region Øst, og det har
også blitt eit satsingsområde for Acta
og Fribu – Frikirkens Barn og Unge. 
Visjonen til Soul Children er å

vinne og bevare unge for evangeliet
gjennom song og musikk dei kjenner
seg igjen i!
Dette er dei fyrste kriteria som er

sette for å vere eit Soul Children kor i
Noreg:

1. Nedre aldersgrense må vere 10 år
2. Crew (leiarane) må dele visjonen 

om å vinne og bevare unge for 
Jesus Kristus

3. Koret må 
meldast inn i Acta - barn og 
unge i Normisjon eller Fribu – 
Frikirkens Barn og Unge

4. Koret må fylgje dei retningslinjer 
som vert sette av Acta, i høve

visjon, rettar, promotering og stil.
5. Soul Children legg stor vekt på det 

musikalske uttrykket, og dette skal
vere tilpassa målgruppa.     
Konseptet er bygd på  tre like-
verdige pilarar; det åndelige, det 
sosiale og det musikalske!

Vi samlast på Breim skule onsdagar
kl. 18–20. Det er svært gledeleg at så 

mange
har starta

allereie, men
vi har god
plass til flei-
re!!! Spesielt
er sangglade
gutar velkom-
ne til å vere
med!!
I mai reiser

nokre av del-
takarane til
Oslo for å

vere med på Soul Childrenfestival.
Saman med Sandane sitt kor og
ca.2000 andre deltakarar vert nok
dette ei stor oppleving. Tidlegare år
har store artistar som Carola og A1
vore med på festivalen.

6

Soul Children; no også i Breim!!! 

For mange er det
naturleg å vere på fjel-
let i påska. For å tref-
fe�skifolket kom idéen
om å ha ei eiga sports-
gudsteneste på fjellet
på�skjærtorsdag. 
Enno blir tradisjonen
halden ved like.

På midten av 60-talet fekk
blant andre prost Bakke i
samråd med Alf Reme�idéen
til å ha ei sportsgudsteneste
på Utvikfjellet. Fjellet har
vore ein�naturleg samlings-
plass for folk i påska, og
Skjærtorsdag har alltid
vore�ein populær utfartsdag
til fjellet med skirenn på
fjellet. Ved å ha ei�eiga
sportsgudsteneste trefte ein
eit stort publikum, ikkje
minst�ungdommane. På
denne måten fekk dei både
åndeleg tilførsel og vere
i�aktivitet i skibakken.� �
– Eg hugsar korleis det

var i 12–13 års alderen når
skiheisen stoppa og�det var
tid for gudsteneste. Det var
fullt av folk for å få med
seg�gudstenesta, og vi fekk
ikkje lov til å bråke under
sjølve andakta, mimrar
Even Hole.� �
I starten vart gudstenes-

ta halden ute, men det var
ønskjeleg med eit eige
 sportskapell til å halde
andakta i. Kollekten som

vart samla inn under den
årlege gudstenesta vart
samla inn til å lage eit eige
kyrkjeleg rom på�fjellet. Då
Fjellstova skulle byggjast
på Utvikfjellet gjekk pen-
gane inn i�dette bygget, og
gudstenesta har etter dette
blitt halden der.� �
– Eg synes at det er ein

fin tradisjon, og det er vel-
dig flott at den�tradisjonen
blir vidareført. Når Even
Hole-cup blir arrangert

på�Skjærtorsdag er det my-
kje ungdommar samla på
fjellet, så det er fint med�ei
ungdommeleg sportsguds-
teneste. Det er ein god tra-
disjon, som eg håpar�blir i
år også, seier Even Hole.�
�Dei siste åra har det ikkje
blitt arrangert Even Hole-
cup på grunn av�snømangel,
men Hole synes det er fint
med ei eiga stund på fjellet.� 
– Det er fint å ha ei stille

stund i ein hektisk kvardag,

slik som det er�i samfunnet
vårt i dag. På denne måten
har vi høve til å reflek-
tere�kvifor vi er her, seier
Hole.�� 

Ei stille stund på fjellet i påska

– Eg synes det er ein fin
 tradisjon, seier Even Hole
om sportsguddstenesta på
Utvikfjellet. Her på ein 
tidlegare Even Hole-cup.
Foto: Anita Jordanger.

Aldri 
den same 
etter møtet 
med Afrika

Etter å ha gått på Afrikalinja på
Borgund folkehøgskule for fem år
sidan, fekk det afrikanske kontinentet
ein heilt spesiell plass i hjartet mitt.
Dette kan kanskje høyres ut som ein
klisjé, men dei store afrikanske smila
og vennlegheita eg møtte der, sette rett
og slett varige spor. Å få oppleve nye
kulturar og tradisjonar er noko eg
synes er lærerikt og interessant, og
møta med menneska der nede var
noko som rørte meg. Etterkvart har
det blitt fleire turar til dette kontrast-
fylte kontinentet, og eg har fått besøke
spennande land som Kenya, Sør-
Sudan, Mali og Etiopia. For eit år
sidan var eg så heldig å få vere i utan-
landspraksis ved ein lokal skule i
Addis Ababa, hovudstaden i Etiopia.
Menneska og organisasjonen eg møtte
der gjorde eit sterkt inntrykk på meg,
og i juleferien sette eg og mannen min
kursen frå kulde og storm i Noreg, til
sol og varme i Etiopia. 
Det er alltid ei spesiell kjensle å

sette føtene på afrikansk jord, ein
kjenner det på luktene, varmen og
lydane at ein har kome nettopp dit. I
juleferien var det ekstra spesielt, då
reiste eg nemleg tilbake for å besøke
venner og kjente, og for å lære meir om
den flotte organisasjonen New Life
Community Organization (NLCO) som
eg allereie hadde fått ein smakebit av
eit snautt år tidlegare. Å bli møtt på
flyplassen av kjente, smilande ansikt
som seier ”Synnova, Synnova, you are
back. Welcome to Ethiopia again, we
missed you!” gjer at ein kjenner seg
heime i eit framandt land. 
Gjennom lærarutdanninga mi fekk

eg altså høve til å ha utanlandspraksis
ved ein av NLCO sine skular i Addis
Ababa saman med tre medstudentar
for eit år sidan. Dette var ei svært
lærerik og flott oppleving, og det var
heilt spesielt å få undervise dei lokale

borna i nokre veker. Etter å på nært
hald ha sett det fantastiske arbeidet
som vert gjort for dei som treng det
aller mest, fekk vi som reiste dit eit
personleg forhold til og eit engasje-
ment for denne organisasjonen. NLCO
er ein frivillig organisasjon starta av
norsk-etiopiske Genet Loul-seged, som
etterkvart har starta fleire skular, bar-
nehagar og kvinneprosjekt m.m i
Etiopia.
Organisasjonen arbeider for å hjelpe

dei fattigaste etiopiarane, og har eit
fokus på å hjelpe vanskelegstilte born
og kvinner ut av fattigdomen. Når ein
ser kva menneske som Genet kan
utrette med gode visjonar og ein stor
dose ståpåvilje, vert ein svært takk-
nemlege for at det fins slike menneske
i verda, og ein ynskjer å gjere det vesle
ein sjølv kan for å hjelpe. 
Gjensynsgleda var stor då vi kom

Gjensynsgleda var stor i klassene eg tidlegare hadde undervist i. 
Her har vi hatt juleverkstad med mine flotte 5. klassingar.

tilbake til skulen eg hadde undervist
ved førre gong eg var i Etiopia. Det var
spesielt å få møte borna og dei tilsette
ved skulen igjen, og vi leika og tulla
med borna, og mimra med song og
dans som vi lærte kvarandre sist gong
vi var i lag. Eg og mannen min arran-
gerte også juleverkstad i fleire av klas-
sene ved denne skulen, og den gode,
gamle julelenka vart raskt ein suk-
sess. Barna var ivrige etter å lage
lange lenker, og var veldig stolte når vi
til slutt hengde lenkene opp i klasse-
rommet. Meir skulle det ikkje til for å
engasjere, og å få litt farge og pynt til
klasseromma. I løpet av opphaldet
vårt fekk vi også reise ein tur lenger
sør i Etiopia, der vi fekk sjå meir av
NLCO sitt arbeid. Vi reiste mellom
anna saman med Kjellaug Kiil som
jobbar frivillig for organisasjonen i
Norge, og det var spennande å få besø-
ke ulike prosjekt saman med ho. Vi
fekk besøke skular og barnehagar i
både Yirgalem, Awassa og Shone, noko
som gav oss mange sterke inntrykk.
Det vart altså ei litt annleis julefei-

ring for oss denne jula, men vi ville
ikkje ha vore den forutan. Familie,
venner og kjente støtta julegåveinn-

samlinga vår for å hjelpe NLCO med å
gi alle barna ved skulane ei nyttig jule-
gåve. Ein tankevekkjar for oss var at
barna vart så glade og takknemlige for
ei t-skjorte, eit sokkepar og ein slik-
kepinne til jul. Ei t-skjorte. Eit sokke-
par. Ein slikkepinne. Takksemd. Dette
er nyttige perspektiv vi tar med oss
vidare. I tillegg var også born frå
Vereide med å gje klede til borna ved
skulane der nede, noko som kom godt
til nytte. 
På slike turar opplever ein store

kontrastar og får nye perspektiv på
livet. Perspektiv vi har godt av å få, og
som eg håpar vi ikkje gløymer tilbake i
ein travel, norsk kvardag. Ein ser og
opplever at behova er store og mange,
og det verkar meiningsfylt og rett å
støtte dette flotte arbeidet. I bistands-
samanheng trur eg det er svært viktig
at dei hjelpa går til, sjølve får vere

aktive, utan å verte passive mottaka-
rar. Dermed er det veldig inspirerande
å sjå det flotte arbeidet som vert gjort
av innfødde som arbeider i organisa-
sjonen, og at borna får moglegheit til ei
utdanning som kan gi dei ein inn-
gangsbillett til ei betre framtid.
Gjennom utdanninga dei får kan dei
verte i betre stand til å skape trygge
levekår for seg sjølve og familien, og
NLCO ynskjer å inspirere dei unge til
ei aktiv deltaking i samfunnet. Dette
synes eg er svært positivt.
Eitt av høgdepunkta på turen var

også å få møte igjen fadderbarnet vårt,
Tigist. Gjennom sponsorpengane ein
gir støttar ein drifta av skulen, eit mål-
tid mat til elevane om dagen og helse-
tenester til barna om nødvendig. Slik
vert det ikkje så urettferdig, sidan
mange av borna ikkje har ein fadder.

Framhald side 11

Elevane var stolte over dei sjølvproduserte julelenkene. Kjekt å sjå at teikningar
og figurar vi laga då vi var der i praksis fortsatt også gav farge til klasseromma. 

Det var fantastisk å få møte fadder-
barnet mitt Tigist igjen. Her er vi på
besøk heime med ho og bestemora.

Takk for 
innsatsen,

Kåre Holvik!

Kåre Holvik har vore fast redaksjons-
medlem i kyrkjebladet i mange år. No,
godt inne i sitt 81. år, seier han takk
for seg, og Vereide sokneråd må finne
ein ny representant. Han hugsar ikkje
nøyaktig, men rundt 20 år har det
blitt, så han kan seie frå seg jobben
med godt samvit! Kåre Holvik har vore
lektor på Firda i rundt 30 år, (vi held
oss til omtrentlege tal), og har under-
vist i norsk, engelsk og tysk. Å bruke
språket, og å utrykkje seg skriftleg har
dermed lege ganske naturleg for han.
Maskinskriving derimot, har han aldri
vore god på; det vart den eine fingeren
som skulle finne alle bokstavane…

Etter kvart som døtrene Kristin og
Jenny Margit, vaks til, har dei vore til
god hjelp. Kåre har skrive kladden for
hand, og dei har gjort det om til
maskinskrivne og digitale dokument.
Kona, Margareta, har lese gjennom og
gitt kommentarar. Jobben som journa-

list for kyrkjebladet har med andre ord
vore eit lite familieprosjekt. «Kona og
døtrene fortener ein stor takk for hjel-
pa!» seier Kåre. Margareta har opp-
muntra og støtta han i dette arbeidet,
og det er ein viktig grunn til at han har
kunna engasjere seg i det så lenge. 

Positive tilbakemeldingar frå t.d.
kollegaer, og andre folk på bygda har
vore oppmuntrande. Mange seier dei
les kyrkjebladet, og gjerne er det det
første dei les når bladet kjem i posten.
Gjennom arbeidet på Firda vidare-
gåande har han fått eit stort kontakt-
nett. Mange intervjuobjekt har vore
tidlegare elevar. 

Kyrkjebladet er viktig
Vi snakkast på telefon, Kåre Holvik og
underteikna, og når samtalen først er

på gli, snakkar han svært gjerne om
det som opptek han. Det er synd at
fleire veljer borgarleg vigsle og konfir-
masjon, at kyrkjebesøket går ned og at
politikarane løyver for lite midlar til å
oppretthalde aktiviteten i kyrkja. Det
heng liksom litt saman.

Kristendommen har forma norsk
kultur i langt større grad enn vi ofte
tenkjer over, og er grunnlaget for dei
positive verdiane vi har felles og byg-
gjer samfunnet vårt på. Kyrkjebladet
er ein viktig reiskap i folkekyrkja. Det
skal sørgje for nærleik mellom kyrkja
og folket, vere som «ei utstrekt hand»,
slik han gjerne uttrykkjer det. 
Han har sjølv opplevd trua som vik-

tig gjennom livet, og meiner kyrkjebla-
det har ei viktig rolle med å hjelpe
menneske til ei personleg tru og å vise

Kåre Holvik takkar for seg som redaksjonsmedlem i kyrkjebladet. Han meiner
kyrkjebladet har ei viktig rolle med å hjelpe menneske til ei personleg tru.

kva verdiar kristendommen står for.
«Målet for livet er å finne vegen til
Gud.» Slik var det ein nær ven som
uttalte seg ein gong. Kåre seier at det
er noko han har hatt i tankane sidan.
Å vere eit medmenneske er kjernen i
trua, meiner Kåre, som snakkar seg
varm om emnet; om det å vere i verda
og å vere eit medmenneske, og på den
måten vise kven Gud er; «Det er ein
nær samanheng mellom himmel og
jord. Forstår du kva eg meiner?»  spør
han.  Eg prøver å oppsummere på min
måte; «Å tru og å tene Gud er ikkje å
isolere seg i eit lukka miljø, men å vere
i verda og vere eit medmenneske der
ein er.» Ja, vi er einige. 

Mange gode minne
Kåre har hatt mykje personleg glede
av å møte dei han har intervjua, og
blitt møtt med velvilje når han har
kontakta folk. Han har vore innom
mange tema og møtt mange menneske
gjennom alle desse åra, menneske som

har fortalt om små og store augneblin-
kar i livet sitt. Han vil gjerne peike på
to fine minne han har frå det han har
skrive om; Det eine var intervju med
Odd Eikenes som fekk spørsmål om
han som jagarflygar hadde sett Gud
oppi alt dette, og som då svara noko
om å møte Gud ute i himmelrommet,
og det andre var då Adele Eikenes for-
talde om uteliggaren som høyrde på då
ho heldt på med førebuing til ein kon-
sert i London, og som kom fram og for-
talde at ho hadde vist han vegen til
Himmelen! 
Kåre samanliknar rolla som inter-

vjuar med det å vere lærar. Det vikti-
gaste er å sjå, sjå den enkelte, og sjå at
kvar person har sine eigenskapar og
sin verdi. Ein må prøve å forstå den
ein snakkar med, og så formidle det på
ein slik måte at ein møter lesaren og
får gitt det vidare.  
Det er ei utfordring som ein treng

bruke hovudet for å klare, men like
mykje hjartet. Det er rådet frå Kåre

Holvik til dei som skal ta over stafett-
pinnen. 
Han har kjent det som ei meinings-

full og viktig oppgåve å skrive for kyr-
kjebladet, og har prøvd å vere ein aud-
mjuk tenar gjennom dette arbeidet,
som han har kjent som eit privilegium,
- ikkje som eit ork!

Ei oppfordring til slutt:
Har du lyst å skrive for kyrkjebladet,
ofte eller sjeldnare, eller vere med i
redaksjonen; snakk med sokneråds-
leiaren din, eller nokon i redaksjonen.
Det treng ikkje vere dei same som
skriv kvar gong. Det trengs folk i alle
aldrar og med ulike interesser for å
lage eit godt og variert blad. Dei som
spør, veit gjerne ikkje kven dei skal
spørje. Kanskje nettopp du er aktuell,
eller kjenner nokon som burde få
spørsmålet?

Anne Berit Selle

Framhald frå side 9

Likevel vert det personleg å ha eit
symbolsk fadderborn ein kan følgje
gjennom skulegongen. Det at eg kjen-
ner mitt eige fadderbarn, veit litt om
bakgrunnen hennar og har fått besøke
heimen hennar to gongar, er veldig
spesielt for meg. 
Ho og sju andre slektningar bur i eit

lite rom saman med bestemora.
Malinga flassar av på veggane, der er
ein kommode, ein benk og ei seng. Eg
tenker at alle åtte umuleg kan få plass
i denne senga når dei skal sove. Sidan
sist er det i alle fall kome ei lita elek-
trisk lyspære på den eine veggen, og
bestemora verkar trygg og god. Men
det er ikkje fritt for at slike besøk får
ein til å skjøne meir av all urettferda

som fins i denne verda. Kanskje treng
vi ikkje alltid det siste nye innan mote,
elektroniske duppedingsar eller å skif-
te ut ein nærmast ny sofa berre fordi
fargen plutseleg var feil? Kanskje
treng vi å stoppe opp av og til, og sjå
litt lengre enn til vår eigen nasetipp?
Kanskje kan vi ta oss råd til å gi litt
ekstra til nokon som treng det meir
enn oss sjølve?
Det er fantastisk å sjå korleis New

Life gir desse borna, som har fått eit
vanskelig utgangspunkt i livet, mog-
legheiter til eit nytt liv. Sjølv om borna
som går på denne skulen er av dei fat-
tigaste borna i Addis Ababa, er det
ingen som er så rike på vakre smil, tru,
håp og pågangsmot som dei. Dette
beundrar eg dei for. Då vi var med
nokre av barneheimsjentene til Genet

på gudsteneste, syntes eg følgjande var
sterkt og fint, og ynskjer dermed å
avslutte med dette: Då dei bad fleire
gongar i løpet av møtet skjønte eg
ikkje så mykje av det som vart sagt,
men eit ord kunne eg godt. Dette ordet
brukte jenta som tok oss med dit meir
enn nokon av alle dei orda eg ikkje
skjønte. Ordet den fine jenta sa aller
mest når ho prata med vår Herre var
”Amesigenalo”. Det tyder takk. Vi har
mykje å takke for.
Ynskjer du meir informasjon om

NLCO kan du ta kontakt eller gå inn
på
www.newlifecommunityethiopia.org

Synnøve Schjølberg Kvamme

Hausten 2011 var vart det feira konfirmant-
 jubileum i alle kyrkjelydane i Gloppen. Det vart
invitert til gudstenester og samlingar med ser-
vering, program og godprat. I Gimmestad kyrkje
og i Breim kyrkje var det musikkandakt i tillegg
laurdagskvelden.

60-årskonfirmantar i Vereide 
og Gimmestad sokn
Framme frå venstre: Synnøve Nyhagen
Gloppestad, Leidulf Sollid, Anne-Margrete Eide,
Elias Vollstad, Bård Vereide, Elsa Helgheim
Berg, Håkon Lundestad.
Bak frå venstre: Anne Margrethe Isane, Martha
Mulelid, Gerd Tystad Søreide, Lars Hilde,
Kolbjørn Aske, Gunvor Sandal, Audun Rygg,
Inge Djupegot, Per Evebø. Foto: Almenning.

50-årskonfirmantar i Vereide 
og Gimmestad sokn
1. rad frå venstre: Marit Henden
Nilsen, Liv Vereide, Malmfrid Arnestad
Olsen, Bodil Lothe Magnussen, Eli
Lund Buck, Gerd Kaldestad Rauset,
Elna Bakketun Almenning, 
Margot Ryssdal.
2. rad frå venstre: Jørgen Botn, Toril
Ødven Aagaard, Aud Bakke Skagen,
Berit Hansen, Åse Karin Mardal
Kvamme, Aud Karin Hestenes Netland,
Ingrid Hundvik Skundberg, Steinar
Vereide, Jorunn Risholm Søreide.
3. rad frå venstre:  Amund Gimmestad,
Oddvar Skogen, Steinar Sande,
Kolbjørn Aske (60-års jub.) Ståle Fitje,
Jan Mjelde, Jon Gåsemyr.
Foto: Almenning.

Konfirmantjubileum i Gloppen

50-årskonfirmantar i Hyen sokn
Frå venstre: Sokneprest Olaf Sig. Gundersen, Noralv
Ommedal, Matias Hope, Oskar Holme og Anton Aa.
Foto: Anne Berit Selle

60-års konfirmantar i Breim
Framme frå venstre: Olav Aardal, Møyfrid Hjelle,
Synnøve Moldestad Bjones, Kjellfrid Øvreseth
Kongsvik, Dagny Strand Myklebust, Elsa Laura
Hjelle. Bak frå venstre: Johan Martin Gåsemyr,
Hans Myklebust, Asbjørn gjengedal, Arne Hunskår,
Aasmund Aardal. Foto: Per Svein Reed.

50-års konfirmantar i Breim
Framme frå venstre: Ragnhild Jorunn Aa Egge, Marie
Egge Strand, Bjørg Bergheim Evensen, Gerd
Stensaker Nedreberg, Marit Skinlo Djuvø, Jorunn
Frøystad Nes. I midten frå venstre: Leidulv
Almenning, Lars Hetle, Gerd Kandal Larsen, Kristi
Myklebust Melby, Asbjørn Gjengedal, Jofrid Håheim,
Aud Reidun Sæthre, Gabriel Råd, Olav Skinlo. Bak
frå venstre: Oddvar Almenning, Svein Raad, Odd
Moldestad, Rasmus Reed, Arthur Hole, Jostein
Moldestad, Anton Hunskår. Foto: Per Svein Reed.

Eg møter Brita i den koselege stova
hennar på Retunet om ettermiddagen
før kvinnedagen. Ho sit i godstolen
med spøtet sitt og gledar seg til at vi
skal drikke kaffi i lag. Ho har smurt på
brødskiver, og eg har med ferske ba-
karvarer. Brita er fødd i 1918 og vaks
opp på Skinlo saman med foreldra
Maria og Elias og tre sysken. No er det
berre broren Alv som lever, og han bur
i Bergen. Brita har budd på Retunet
sidan hausten 2009, og før det var ho
næraste grannen min på Byrkjelo i 12
år. Brita fylgjer godt med i det som
skjer i bygda og kommunen og har eit
svært godt minne, så vi har mykje å
prate om når vi møtest. Ho er litt dve-
lande til å la seg intervjue til Kyrkje -
bladet, men seier at vi kan no prøve. 

Trusopplæring
Sidan ny trusopplæringsreform no er
under innføring, har eg lyst å høyre litt
om korleis trusopplæringa var i Brita
sin barndom og ungdom.
”Trusopplæringa fekk vi i folkesku-

len, gjennom kristendomsundervis-
ninga”, seier Brita. ”Eg gjekk på sku-
len annakvar veke. Ei veke var det
Bibelsoge, og den neste skuleveka var
det Forklåringa og Katekisma, og all-

tid den første timen. Om
laurdagane las vi i Det nye
testamentet. Og vi lærte
salmevers, som og skulle
syngjast. 

Konfirmantførebuinga
starta etter skuleslutt i
mai og varde fram til kon-
firmasjonen i oktober. Det
var undervisning ein dag i
veka, og den starta kl 9 og
varde ca 3 timar. Tida var
tilpassa båtruta frå Årdal
og Kandal, av omsyn til
konfirmantane derifrå. Når
presten (Fredrik Helland)
hadde sommarferie, var det
klokkaren (Jonas Årdal)
som hadde ansvar for kon-
firmantundervisninga”.

”Men eg fekk også god trusopp-
læring gjennom barneforeininga eg
var med i”, fortel Brita. 

”Etter at haustarbeidet var over,
samlast vi tredjekvar veke heime i
stova til Inger Skinlo ute på Solbakk,
frå kl 17 og til ho måtte i fjøset for å
stelle krøtera. I tillegg til jentene på
Skinlo var det kjekt å treffe jentene frå
Skrøppa og Sårheim. Vi jobba for
”Kina-misjonen”, og gjennom opple-

sing av misjonsstoff lærte vi mykje om
korleis det var ute på misjonsmarka. I
barneforeininga lærte vi å sy, strikke
og hekle, og det var kjærkome sidan vi
ikkje hadde handarbeid på skulen i
”dei harde trettiåra”.
Foreiningssesongen vart avslutta til

påske, med basar heime hos ei av jen-
tene. Elles var det ei høgtid å få med
seg søndagsskulefesten i jula. Då møt-
test både små og store, unge og gamle
i skulehuset på Hole”. 

Ettermiddagsprat 
med Brita E. Skinlo

Brita kviler godt og tenkjer gjennom mangt 
og mykje i godstolen sin.



Søndag – kviledag og kyrkjegang
Brita fortel at i hennar oppvekst var
det heilt vanleg å gjere skil på helg og
yrke. Søndag hadde ein på seg litt
finare klede, rokken skulle kvile og
kyrkjegang høyrde med. Den tida var
det godt oppmøte om gudstenestene.
Far tok med seg ungane til kyrkje,
mens mor var heime og kokte middag,
minnest Brita. 
”Det var få som hadde bil den tida,

så vi gjekk marka gjennom Sårheims-
dalen, uansett årstid. Når folk møttest
på kyrkjevegen, hadde dei tid til å slå
av ein prat på ”kvilebakken” i marka,
der det var laga til sitjeplassar. Og no
har vi ikkje råd til å ha verken prest
eller kyrkje”, seier Brita og viser til
oppslag i lokalavisa om pengemangel i
kommunen og at bispedømet skal
spare pengar. ”Så kva er det pengane
blir brukt til no når vi er så rikt eit
land?” undrast Brita. 

Vaksenliv og alderdom
19 år gamal gjekk Brita ein vinter på
ungdomsskulen på Vereide. ”Eit kjekt
år og noko utanom det vanlege”, fortel
ho. Det meste av sitt vaksne liv jobba
og budde ho heime på garden, langt
inn i pensjonsalderen, til ho flytta til
eit hus ho hadde overteke på Byrkjelo.
”Det er kjekt å ha sitt eige så lenge det
går, men no er det veldig greitt å få bu
på ein stad med tilsyn. Det gjev ein god
tryggleik at personalet ser innom meg
både morgon og kveld, og så får eg
hjelp til golvvask og det eg elles treng”,
seier Brita, som fekk flytte til husvære
på Retunet etter ein krevjande sjuk-
domsperiode. 
”Eg har det så godt her. Her kan eg

vere for meg sjølv når eg vil, eg kan
besøkje nokon av dei andre bebuarane,
eller vi samlast i fellesstova”, legg
Brita til. Ho er og tilfreds med å kunne
vere med på dagtilbodet kvar torsdag
på Byrkjelotunet. Der var ho også med

den tida ho budde på Byrkjelo. 
”Det var eit sakn då dagtilbodet vart

redusert frå 3 til 2 dagar i veka. Då det
seinare vart redusert til ein dag for
veka, tenkte eg at no tek dei den siste
dagen og, men det har dei no ikkje
gjort enno”. 

Brita synest det er fint å treffe
andre bygdafolk der, og set pris på
både måltidsfellesskap, bingo, nyhen-
destoff gjennom avislesnad og
andaktsstunder. Ho er også glad og
takksam for hyggjestunder på Retunet
som diakoninemnda eller andre frivil-
lige steller i stand. Brita likar å ha eit-
kvart å sysle med, og mange nyt godt
av hennar strikkasokkar og hekletøy.
Firda Tidend og Kyrkjebladet blir lese
grundig, og på fjernsyn likar ho best
Vestlands- revyen. 
I kvardagen hentar Brita kraft og

styrkje gjennom si gudstru og siterer
Ivar Aasen: ”Vesle vitet det strekk
ikkje til, ei tru lyt stydja opp under”.
Ho er glad i Matias Orheim sine sal-
mar, og seier det var ei stor oppleving
å få med seg Orheimkvelden i Breim
kyrkje. Som avslutning på samtalen
vår siterer ho dette salmeverset etter
Orheim:

Kvardagskristen vil eg vera, 
syn for segn det krev Guds ord. 
Samklang mellom liv og læra,
det er himmelsong på jord.
Som den djupe fjord kan greia
spegla himlen høg og blå,
skal ein kvardagskristen spreia
festglans kring det kvardagsgrå. 

(NOS 751)

Britt Randi Heggheim 

Oline Myklebust 
underviser konfirmantar og hjelper
til med ungdomsarbeidet i kyrkja
dette halvåret. Ho er elles eittåring
i Acta, som er barne- og ungdoms-
organisasjonen til Normisjon. 

Oline har vakse opp i Kjølsdalen
og har god erfaring frå konfirmant-
arbeid i Vågsøy. Etter nokre timar
med konfirmantane i Gloppen har
ho fått fin kontakt med dei og ser
fram til nye samvær i tida frametter. 

Vi er takksame for at ho tok på seg
denne oppgåva og vi set pris på å
ha ho til medarbeidar. 

KONSERT I GIMMESTAD KYRKJE
Tysdag i den stille veka (3. april) blir det konsert i Gimmestad
 kyrkje. Der blir det vakker pasjonsmusikk framført av to to unge
songstuderande ungdomar frå  Gloppen: Elisabeth Gimmestad 
og Eivind Kandal, akkompagnert av Anders Rinde. 

Programmet er i all hovudsak frå det klassiske pasjons og påske -
repertoar, m.a. frå 2. del av oratoriet Messias (Händel), og frå
Haydns og Dvoraks Stabat Mater. Vi får høyre både tenor og sopran
i duett, og litt kvar for seg.  

Ein liten smakebit av programmet kan opplevast av dei som kjem
på gallerikvelden i Vereide kyrkje palmesøndag kveld kl. 20 

Konserten i Gimmestad er tysdag 3. april kl. 20.00

Framhald frå side 21

Kunstnarar som førebilete
– Du har nemnt Inge Rotevatn og
Elisabeth Steen. Er det andre kunst-
narar som har betydd noko for deg? 
– I heile kunsthistoria er det mange.

Målarane i Nederland på 1600-talet,
mellom andre Rubens og Rembrandt
til dømes! Det er heilt fantastisk å sjå
korleis Rembrandt målar reint tek-
nisk. Han legg fargane på kvarandre
på ein slik måte at det framleis ligg og
vibrerer! Og symbolbruken hans! Han
kan måle noko som først ser så enkelt
ut, medan du kanskje oppdagar at det
ligg mykje meir under enn det du først
trudde. 
– Og i Norge har vi nyromantika-

rane med sin flotte fargebruk! Tenk på
Solberg og Egedius. Og tenk på Ludvig
Karsten! Og Harriet Backer. Og sjølv-
sagt Munch med sine måtar å gjere det
på. Og ikkje å forgløyme Tunold og

Astrup, den siste er både naturalist og
mystikar. Og av våre dagars namn må
eg nemne Oddvar Torsheim. Han har
både humor og satire. Hans uttrykk
ligg så langt frå mitt, at eg kan ikkje
seie at han har påverka måleria mine.
Men eg set han høgt som kunstnar!
Då er Petter Eide meir til direkte

inspirasjon. Vi målar litt i lag, og gjer
tinga nokså ulikt. Men vi er glad i dei
same typen motiv: natur, gjerne med
hus i, særleg når husa har underordna
seg naturen dei står i, eller når natu-
ren tar tilbake det menneskeskapte.

Kunsten og kyrkja
– Kan du seie noko om kunsten og kyr-
kja? 
– Eg er glad i kyrkjer og kyrkjerom.

Dei har mykje å gje, både kunsten som
er der og husa sjøl, særleg om dei er
litt gamle! Eg får respekt for dei som
gjekk føre oss ut og inn her med si tru
i sine fattige kår. Slike tankar kan gje

meg like mykje som preika! Når det
gjeld mitt religiøse syn, så håpar eg
Gud er ein så stor humorist at han kan
le av alle som vil ha monopol på kva
som er rett. Mennesket skaper Gud i
sitt eige bilde, men eg trur Gud er stør-
re og femner breiare enn vi kan fatte.
Vi gjer oss ikkje ferdige med det vonde
med å kalle det for Satan og setje han
frå oss på ei hylle. Kampen mellom det
vonde og det gode har vi i oss og er
nøydde å ta del i.
– Kva trur du bibelforteljingane har

betydd for kunstnarane? 
– Frå antikken og heilt til renessan-

sen betydde bibelen alt for kunsten. Vi
kan ikkje tenkje oss korleis kunshisto-
ria hadde sett ut utan kyrkja og dei
bibelske forteljingane, seier Ståle som
er klar med eit tjuetals måleri til
Gallerikveld i Vereide kyrkje palme-
søndag.

oa

Konfirmantane møtte til førebuing i
Sandane kyrkje rett etter skuletid
siste dagen i februar. Det blei både mat
og undervisning, samla og gruppedelt.
Og Olav Sigurd Gundersen viste villeg
fram kunst i kyrkja, og fekk med seg
konfirmantane på å finne symbol og
bruke tanken på kva dei kan bety.

Tekst og foto oa

Oddvar Torsheim har sjølv fortalt kva
han meiner med kors på roret og hjar-
te i ormekroppen og elleve og ein halv
disippel, og det var mange både av
spørsmål og svar framfor ”Kyrkja på
pinsetur” over kyrkjedøra då konfir-
mantane møtte kyrkjekunsten. 

”Først  malte Havsteen-Mikkelsen hele
bildet i full størrelse, og så klippet han
det opp i biter som han limte sammen
med isloasjonsteip. Så overtok en glass-
mester hele kartongen, som han brukte
som mal når han brente glass i riktig
farge, skar bitene sammen og festet
dem med bly i stedet for teip. Glass-
mesteren brukte tre år på jobben.”
 fortalde presten.

Konfirmantar møter kunst

Temagudsteneste med konfirmantane 15. april
”Tru og forbruk” er tema for gudstenesta som finn stad søndag 15.april kl.16 i det nye
anlegget til NoMIL i Eidsmona. Det er Olaf Sigurd Gundersen som igjen får konfirmantar
og andre medarbeidarar til å samle folk til gudsteneste på ein søppelplass, slik han
 gjorde det i Ivahola for nokre år sidan. Konfirmantane er i gang med førebuing av preike,
drama, song og musikk og anna som skal til for å kaste lys over temaet. Bruk, forbruk og
misbruk av ressursane på jorda er brennande aktuelt. Det blir ikkje mindre aktuelt når
trua på Gud, vår Skapar, er med i tankane. Vi kan glede oss til ei tankevekkjande samling
den fyrste søndagen etter påske.

Vi møtest i kyrkja Lat oss ikkje halde oss borte når kyrkjelyden vår samlast, som
somme  plar gjera, men lat oss setja mot i kvarandre.» (Hebr. 10)

01.04. Palmesøndag kl.11.00 BREIM Gudsteneste. Cato Engebretsen. Offer: Nesholmen
Matt. 26,6-13 kl. 20.00 VEREIDE Gallerikveld. Olaf Sig. Gundersen. 

01.04 Palmesøndag kl.11.00 BREIM Høgmasse. Cato Engebretsen
Matt. 26,6-13 kl.20.00 VEREIDE Gallerikveld. Olaf Sig. Gundersen

03.04 Tysdag kl.20.00 GIMMESTAD Konsert. Elisabeth Gimmestad, Eivind Kandal og Anders Rinde

05.04 Skjærtorsdag kl.11.00 SANDANE Høgmesse. Harald Torgersen. Nattverd
Luk. 22,14-23 kl.11.00 UTVIKFJELLET Sportsandakt. Cato Engebretsen. Gruppe frå Breim Skulekorps.

kl.13.00 AA-STØYLEN Sportsandakt. Terje Holme.
kl.20.00 GIMMESTAD Kveldsgudsteneste. Nattverd. Gimmestad kantori

06.04 Langfredag kl.11.00 BREIM Pasjonsgudsteneste. Harald Torgersen og Cato Engebretsen. Nattverd
Mark. 14,26-15,37 kl.11.00 HYEN Pasjonsgudsteneste. Olaf Sig. Gundersen. Nattverd

kl.20.00 VEREIDE Pasjonskveld. Olaf Sig Gundersen. Anders Rinde

08.04 1. Påskedag kl.11.00 VEREIDE Høgtidsgudsteneste. Olaf Sig Gundersen. Blomeprosesjon.Vereide kyrkjekor. 
Matt. 28,1-10 Offer: kyrkjelydsarbeidet

Kl.11.00 BREIM Høgtidsgudsteneste. Cato Engebretsen. Blomeprosesjon. Offer: NMS

09.04 2. påskedag kl.11.00 GIMMESTAD Høgtidsgudsteneste. Cato Engebretsen.
Blomeprosesjon. Rygg songlag. Offer til Sogn og Fj. Søndagsskulekrins.

Kl.11.00 HYEN Høgtidsgudsteneste. Harald Torgersen. Blomeprosesjon. Offer: Nesholmen.

15.04 2.s.i påsketida kl. 16.00 EIDSMONA Temagudsteneste: Tru og forbruk. Olaf Sig. Gundersen, Asbjørn Gjengedal 
Joh. 21,15-19 og konfirmantane. Offer til Mexico-aksjonen

22.04 3.s.i påsketida kl.11.00 HYEN Høgmesse. Sigurd Vengen. Offer: NLM
Joh. 10,1-10 kl.11.00 SANDANE Søndagssamling

29.04 4.s.i påsketida kl.10.30 VEREIDE Lovsongsstund
Joh. 13,30-35 kl.11.00 VEREIDE Høgmesse. Olaf Sig. Gundersen. Offer: NKSS

kl.11.00 BREIM Høgmesse. Asbjørn Gjengedal. Samtale m/ konfirmantane. 
Offer: Kyrkjelydsarbeidet.

kl.18.00 GIMMESTAD Gudsteneste. Asjørn Gjengedal. Samtale m/konfirmantane. 
Offer: Kyrkjelydsarbeidet.

06.05 5.s.i påsketida kl.11.00 VEREIDE Høgmesse. Olaf Sig Gundersen. Samtale m/konfirmantane. 
Offer: Kirkens ressursenter mot vold og seksuelle overgrep.

Luk. 13,18-21 kl.11.00 GIMMESTAD Konfirmasjonsgudsteneste. Asbjørn Gjengedal. Offer: Kyrkjelydsarbeidet



 

MIN SALME

Den fyrste song eg høyra fekk,
var mor sin song ved vogga;
dei mjuke ord til hjarta gjekk,
dei kunde gråten stogga.

Dei sulla meg so underleg,�
so stilt og mjukt te sova;�
dei synte meg ein fager veg�
opp frå vår vesle stova.

Den vegen ser eg enno tidt,
når eg fær auga kvila;
der stend ein engel, smiler blidt,
som berre ei kan smila.

Og når eg sliten trøytnar av
i strid mot alt som veilar,
eg høyrer stilt frå mor si grav
den song som all ting heilar.

PER SIVLE

Ein song som alltid har vore
meg kjær er “Den fyrste song”
av Per Sivle. Den har eg
mange gode minne om. Frå
tidleg barndom på fanget til
mormor som song med den
vakraste stemma eg viste, til
eg sjølv har tatt den i bruk i
vaksen alder. Eg huska spesi-
elt periodane som ferievikar
på Aldersheimen, der vi ofte
tok denne i bruk, både for å

få til allsong, men også for 
å finne roen på avdelinga. 
Ei god kjensle. Ikkje minst
når eg ser varmen og roen
den gir, når eg sjølv syng den
til mine to små.

Med helsing
Ingvild Hestenes

Eg vil gje utfordringa vidare 
til Anne Hugvik.

Inntekter 
Gåver (bladpengar) ........................146.529,00
Lån Klungrehaug ............................. 10.000,00
Renter .............................................. 46,85

Sum inntekter ................................156.575,85

Utgifter
Trykking ............................................ 72.800,00
Porto ................................................ 22.871,16
Kostnader bank............................... 298,00
Ymse utlegg (giroblankett) .......... 1.562,50
Betalt tilbake lån ............................ 20.000,00

Sum utgifter ....................................117.531,66
Overskot ......................................... 39.044,19

156.575,85

Utlegg som høyrer til i 2011, men som er
betalt i 2012, og derfor må trekkast frå på
overskotet:
Trykking av blad nr. 7/2011 .......... 22.500,00
bet. 31.01.12
Porto for blad nr. 7/2011.............. 5.820,25
bet. 02.01.12 28.320,20

I høve 90 årsdagen til Hermann Eikeset
mottok vi i august gåver på kr 7.950,–,
som er ført saman med gåver/bladpengar.

Beholdning pr. 01.01.12 i bank .... 40.129,26
Filmkasse ......................................... 269,00
er sett inn på bankkonto 01.02. 2012.

Sandane, 13.02. 2012

Inger Almenning
kasserar

Rekneskap til 
Kyrkjeblad for Gloppen 

2011

Ståle Fitje skal stille
ut av kunsten sin på
galleriet i Vereids-
kyrkja denne påska.
Ikkje akkurat akade-
miutdanna, men med
solid kursing med
dyktige kunstnarar
gjennom mange år,
og med eksamen i
kunsthistorie som
grunnlag, er det ein
veletablert amatør i
lokalkunsten som
viser fram ”gammalt
nytt og nytt gam-
malt”. Vi presenterer
her ein prat med han
i verkstaden.
Han har putla og teikna heile livet,

seier han. Men det er snart førti år
sidan han tok til å måle meir bevisst
og jamt. Men det går litt i bølgjer med
lysta og inspirasjonen, sjølvsagt. No er
han klar til å syne separatutstilling på
galleriet i Vereidskyrkja. Heime heng
det bilete på veggene i stova og i gang-
en, i kjellaren og på loftet. Ja, på loftet,
der han har målarverkstaden, står dei
langs veggene fleire utanpå kvaran-
dre.
– Det er ærefullt å få høve til å vise

bilete i kyrkja, seier Ståle. Eg vart glad
for spørsmålet. No kan eg få vist litt av
ein type bilete eg har laga  langsmed
heile tida, seier han, og kallar dei for
”indre landskap”. Eg synest både kyr-
kjeromet og høgtida krev at ein må
prøve å vise noko sakralt, noko som
tematisk kan passe og høyre til der.
Og vi ser både konkrete kyrkjeinte-

riør frå lokale kyrkjerom og kjende
kyrkjehus i Gloppen og andre stader

frå. -Det er særleg
interessant med det
som er gammalt, det
som har vist seg å ha
ein verdi over tid ,
seier Ståle. – Kyrkje-
huset gjev meg mykje
tankar av høgtid og
respekt for dei som
har levd her før oss.
Men for Ståle er det

ikkje vanskeleg å vise
vanlege landskapsbi-
lete saman med dei
”indre landskapa”. 
– Når eg går ut og

målar, møter eg den
same stordomen som
eg 

møter i kyrkja. 
– Er du spent på

korleis du blir  mot-
teken, eller om du får
selt mange måleri?
– Det er ikkje ei

salsutstilling. Eg gjer
ikkje dette for å tene
pengar. Det er noko
med å blande prisar
og sal inn i kyrkjero-
met som eg ikkje har
lyst å drive med. Dei
bileta som eg vil be -
halde, kjem eg vel til
å merke med PE (pri-
vat eige). Sjølvsagt
kan folk få kjøpe
bilete med meg sei-
nare, om dei ser noko
dei har lyst på. Men
eg er spent på reak-
sjonane, om folk ser
noko av det eg har

tenkt eller om dei får noko ved å sjå
bileta mine. Særleg gjeld det slike bile-
te som eg har hatt ei tid utan å ha hatt
høve til å vise dei før.

Det starta i 1973
Eg tok utdanning i ”Kunst og hand-
verk”, eittårig tilleggsutdanning for
lærarar på Stord. Der handla det mest
om teikning og biletframstilling, med
Inge Rotevatn som lærar. Han fekk
mykje å bety. Seinare kom han til Eid
og bygde opp eit miljø rundt seg der, og
dreiv kurs. Annankvar laurdag heile
vinteren i fleire år på rad dreiv han
”Laurdagsakademiet” som han kalla
det,  kunstutdanning for vaksne. Han
heldt til på folkehøgskulen, der han

Julemotiv frå 1996.

Ståle Fitje har laga bilete og
vist dei fram i mange år. For
første gong stiller han ut i
Vereide kyrkje.

Ståle Fitje syner kunst på galleriet

var lærar. Då var det klassisk kunst -
utdanning med mykje aktmåleri. Og
når vi ikkje hadde modell, måla vi stil-
leben. Rotevatn var eigentleg mest
grafiker, og eg var også på sommar-
kurs i grafikk med han.
På laurdagsakademia vart Elisabet

Steen med som lærar. Ho er klassisk
utdanna skulptør, og svært nøyaktig
og skikkeleg. Så eg har ein del skulp-
turar….
– Kva var det viktigaste du lærte av

å lage skulpturar og måla akt etter
modell?
– Å sjå! Og å gjere ting rett og nøy-

aktig. Når du målar natur, kan det
vere litt ”feil” utan at det viser. Når du
målar eit menneske, må det stemme
med proporsjonar og utsjånad. Du må
vere mykje meir nøyaktig.
– Korleis arbeider du no? 
– Det blir mest olje på lerret. Det er

lettast å ta til. Å lage skulpturar er

ikkje så aktuelt når du driv åleine, og
det er eit ”søl” med leire og gips! Og
skal du drive med grafikk, må du ha
meir utstyr. Dei abstrakte eller sym-
bolske motiva kan eg lage heime på
atelieret. Det er idear eg har i hovudet
som får si form. Då er det symbolikk
som betyr noko, du kan kalle det
ekspresjonisme, seier Ståle og leitar
fram motiv som ”Påske” og ”Visst skal
våren kome”.
– Eg har alltid likt symbolet med

lyset som sprenger seg gjennom og
skin mot deg, krafta, det gode som
strålar fram! I atelieret er eit tredelt
påskemotiv under arbeid, og vi trur vi
skjønar kva han meiner. Men på meir
konkrete spørsmål om detaljar og kva
eksakt han hadde tankane ved å gjere
det slik eller slik, blir Ståle meir vag i
svara. 
– Eg vil at det skal vere litt ope. Det

kjem ikkje berre an på kva eg har

meint. Det kjem an på om eg har treft
noko i deg, så du diktar med sjølv. Det
skal vere rom for å oppleve bileta på
sjåaren sin måte, utan at eg treng for-
klare så nøye.

– Men kva med landskapsbileta
dine, korleis arbeider du då? -Skal eg
måle natur, må eg ut. Eg veit at somme
brukar å fotografere motivet, og så
måle etter det heime. Det gjer ikkje eg.
Jau, det hender eg fotograferer. Men eg
brukar aldri biletetet til å måle etter!
Då fortaper ein seg i alle detaljane, og
kan lett ”drepe” motivet ved å overar-
beide det! Nei, det beste er å gjere bile-
tet mest muleg ferdig der du står ute!
Då må ein vere rask!  Seier Ståle. 
Og vi ser oss rundt i atelieret, og ser

bilete av eit par øykjer, vi ser Urnes
stavkyrkje og Borgund stavkyrkje, og
”Min barndoms dal”, alt måla ute.

Framhald side 16

”Min barndoms dal” Motiv frå Fitjedalen, ved Veslevatnet, måla i 2007.                           Urnes stavkyrkje, slik Ståle såg ho i 2011.

DØYPTE
Breim

09.10 Elias Ryssdal.
Fadrar: Sarah-Helen 
Fuglestrand, Winnie Strand, 
Sigurd Strand, Eirin Løebø

20.11 Håkon Fremming Seime
Fadrar: Anders Fremming 
Anderssen, Erik Seime, Ida 
Fremming, Inger Berit Skinlo

20.11 Mathias Eriksen
Fadrar: Laila Jordanger, 
Magnus Jordanger, Jens 
Eriksen, Susanne Eriksen.

20.11 Eivind Kristoffer Sandnes
Fadrar: Line Lervik Aksnes, 
Tord Aksnes, Eli Johanne 
Mjellem.

20.11 Jacob Leander Støyva 
Kronheim
Fadrar: Ayla M. Seime, Eva 
Irene Myklebust, Bent Andre 
Støyva, Bernhard Støyva 
Olafia Andersdottir Støyva.

04.12 Helene Mindresunde 
Bjørnarheim
Fadrar: Johan Kasper 
Mindresunde, Ragnhild 
Håheim Mindresunde, 
Johannes Geir Dale, Liv 
Tone Bjørnarheim

2012
19.02 Leonora Aarnes Nyland 

Fadrar: Geir Elling Nyland, 
Drude Aarnes Søgaard, 
Linda Marin Honningsvåg, 
Rune Kjetil Hjelle.

11.03 Margrete Gil
Fadrar: Anne Britt Heggen, 
Ronny Saltkjel, Hilde Merete 
Heggen, Siri Gil.

Gimmestad
16.10 Mads Hansen Stavseng

Fadrar: Torun Sæter 
Stavseng, Mari Hansen, 
Ingvild Hunnes Stavseng, 
Arne Remmen Lundvang, 
Berit Sande

16.10 Ole Kristian Listou
Fadrar: Odd Arild Roset, 
Audhild Mona L. Grimen, 
Annlaug Reidun Listou, 
Petter Magne Roset, Heiner 
Graf, Marianne Grov.

16.10 Anne Elisabeth Listou.
Fadrar: Anne Randi Roset, Silje
Solhaug, Knut Endre Roset, 
Tove Margrethe L. Storeide, 
Magne Grimen, Randi 
Austrheim.

27.11 Elio Elaineson Grinde
Fadrar: Asbjørg Horrig 
Skarstein, Hellene Mettenes, 
Sølvi Utheim, Hidegunn 
Bakketun, Mariann Førde, 
Leidulf Gloppestad, Einar 
Ove Kårstad, Gunnar Eide, 
Ola Steinar Hestenes, Inge 
Austreim. 

26.12 Nicolai Gustavsen Hansen
Fadrar: Silje Gustavsen, 
Kjetil Lyngstad, Thomas 
Hansen, Gjertrud Stavseng. 

26.12 Ruben Kandal.
Fadrar: Eivind Daniel Røed, 
Monica Frøyset Røed, Jan 
Inge Frøyset.

2012
22.01 Jonas Niiranen Myklebust.

Fadrar: Linn Kristin 
Myklebust, Jannice Myklebust, 
Monica Heggheim, Torbjørn 
Niiranen, Jarle Niiranen.

22.01 Nicolai Onstad Takle
Fadrar: Roar Bøe, Hilde 
Benedikte Bøe, Sølvi 
Utheim, Øyvin Aasen 
Gloppestad, Jostein Vidar 
Takle, Ann-Catrin Krydsty 
Takle.

11.03 Fillip Mardal Fuglestrand
Fadrar: Olina Mardal, 
Ingunn Reikvam Hansen, 
Janne Therese Nes, Jostein 
Fuglestrand   

JORDFESTE 
Vereide

05.02 Gyda Sunde  f. 29.01.1913
12.02 John Mathias 

Vereide           f. 20.04.1942
18.02  Magne Johan 

Årevik f. 25.09.1928
26.02  Leiv Arnestad f. 10.06.1924
29.02  Astrid Lidveig 

Austrheim f. 31.01.1929

Breim
27.02  Olga Nancy 

Bergheim        f. 26.04.1919
28.02  Einar Sårheim f. 21.12.1924
29.02  Håkon Råd f. 12.12.1928

Gimmestad
04.02 Borghild 

Gimmestad f. 02.08.1915
17.02  Signe Midtbø f. 15.04.1923

GLOPPEN PRESTEGJELD

VEREIDE SOKN
Formann i soknerådet: 
Lars Bjarte Osland
Vereide kyrkje, tlf. 57 86 93 06.
Kyrkjetenar: Benny Aasen,
mobil 950 22 917

BREIM SOKN
Formann i soknerådet:
Venke Raad Larsen, tlf. 994 95 860.
Kyrkjetenar: Bernt Reed,
mobil 959 72 107

GIMMESTAD SOKN
Formann i soknerådet: 
Aase Ryssdal Sæther,
mobil: 911 07 329
Kyrkjetenar: Benny Asen,
mobil 950 22 917.

HYEN SOKN
Formann i soknerådet: 
Liv Øygard Solheim, 
tlf. 57 86 96 59 / 958 61820.
Kyrkjetenar: Ola Jan Birkeland, 
tlf. 57 86 98 32, mobil 975 91 747

GLOPPEN PRESTEGJELD

Sokneprest i Gloppen
Olaf Sigurd Gundersen, 
Vereide, 6823 Sandane. 
Tlf. 57 86 93 85. Mobil 951 36 059.
Tlf. 57 86 96 93.
osgunder@online.no
Prestekontoret er ope heile veka.

Fungerande sokneprest 
i Breim og Gimmestad 
Sigurd Vengen
Mobil: 480 96 093
sigurd.vengen@gmail.com

Kyrkjeverje:
Kurt Djupvik
Kontor i Arbeidskyrkja
Tlf. kontor: 57 86 56 16
Mobil: 902 06 828. Fax 57 86 56 47
gkf@iventelo.net

Diakonimedarbeidar i Gloppen:
Britt Randi Heggheim.
Kontor i Arbeidskyrkja. 
Mobil: 90847592
bri-rh@online.no 

Kantor: 
Anders Rinde, 
tlf. 57 86 71 44, mobil 997 20 238.
anders.rinde@gmail.com

Gravar/ kyrkjegardsarbeidar:
Ivar Hjelle, tlf. 57 86 58 59, 
mobil 970 76 668.

Kyrkjekontoret i Sandane kyrkje:
Opningstid: Tysdag - onsdag - torsdag.
Alle dagar kl. 10.00–14.00.
Tlf. 57 86 56 16.
Elles etter nærare avtale.
Sokneprest Olav Sigurd Gundersen,
tlf. 951 36 059
osgunder@online.no
Vikarprest: Sigurd Vengen,
tlf. 480 96 093
sigurd.vengen@gmail.com

KYRKJEBLAD 
FOR GLOPPEN 
PRESTEGJELD

Utgjeve av sokneråda i Vereide,
Breim, Gimmestad og Hyen.

Kjem ut 7 gonger i året 
på Sandane. 

Betaling etter ønskje .

Redaksjonen:
Einar Gimmestad, 
Anne Berit Selle, 

sokneprest 
Olaf Sigurd Gundersen

Layout:
Anders Rinde.

Kasserar:
Inger Almenning, 
6823 Sandane

Bankgiro 3705.04.71307

GJEVARTENESTA
Vil du vere med å sikre trusopplæ-
ringa og diakoniarbeidet i Gloppen?

Takk for gåva du vil gje!
Send den til:

3710.30.12989 alternativ
6557.55.00301

Gloppen kyrkjelege fellesråd
Sokneråda i 

Breim, Gimmestad, Hyen, Vereide 

Takk til alle som er med 
i gjevartenesta!

Heimesida finn du på:
www.gloppen.kyrkja.no

”Vist skal våren komme” er tittelen på
biletet vi gjengjev her. Det er eit måleri
av Ståle Fitje frå 1990.

God påske til
alle lesarane av
Kyrkjebladet!


